
REPUBLIKA E SHQIPËRISË
KËSHILLI I QARKUT ELBASAN
DREJTORIA E ZHVILLIMIT EKONOMIK, PROJEKTEVE, KULTURËS, TURIZMIT , PËRKUJDESIT SOCIAL DHE SHËRBIMEVE JURIDIKE
Nr._______Prot.   		                                                              Elbasan, më 20.10.2025


FTESË PËR OFERTË

Drejtuar:       ________________
                       ________________
                       ________________ 



1.Keshilli i Qarkut Elbasan  kërkon të realizojë aktivitetin kulturor  me objekt  “Tinguj zemre” - Ne nuk jemi ndryshe”
2.Fondi limit  është 750 000 ( shtateqind e pesedhjete mije)) lekë pa tvsh
3.Lloji i procedures eshte "me negocim" referuar Ligjit nr.162/2020 “Për prokurimin publik”,i ndryshuar, VKM nr. 285, datë 19.05.2021 “Për miratimin e rregullave të prokurimit publik”,i ndryshuar,VKM Nr.768,datë15.12.2021“Per percaktimin e llojeve te sherbimeve sociale dhe  sherbimeve te tjera specifike …………” neni 5/2, Shkreses nr2589/1 date 16.04.2025 te Agjensise se prokurimit Publik  “Kthim pergjigje”
4.Keshilli i Qarkut Elbasan ju fton të merrni pjesë në procedurën “me negocim”, për realizimin e objektit të mësipërm
5.Kriteret e përzgjedhjes së fituesit:
- oferta ekonomikisht më e favorshme bazuar në çmim X
6.Gjuha në të cilat do  të hartohen ofertat:shqip 
7.Afati i fundit për paraqitjen dhe hapjen e ofertave:
Data:  31.10..2025 ora 10.00       
Vendi: Keshilli  i Qarkut Elbasan salla e mbledhjeve kati  i II-te  
8.Operatorët Ekonomik duhet të dorëzojnë ofertën të futur në një zarf jotransparent, të mbyllur,se bashku me dokumentacionin ligjor e teknik “MOS E HAPNI, ME PËRJASHTIM TË RASTEVE KUR ËSHTË I PRANISHËM KOMISIONI I VLERËSIMIT TË OFERTË,DHE JO PARA DATËS   31.10.2025, ORA1000.

Ju lutemi kërkojmë të na vini në dispozicion  ofertën tuaj për shërbimin e kërkuar sipas specifikimeve të  mëposhtme:

Qëllimi projektit:
1. Qëllimi i realizimit të projektit

Projekti Social Kulturor “Tinguj Zemre” - Ne nuk jemi ndryshe, është një projekt-propozim i Keshillit te Qarkut Elbasan, i cili synon organizimin e aktiviteteve me karakter integrues, në dobi të arsimit, kulturës, fuqizimit dhe mbështetjes së shtresave sociale në nevojë, pakicave kombëtare përmes një veprimtarie kulturore në fushën e muzikës. 
Ky projekt ka si qëllim kryesor ofrimin e mbështetjes për të rinjtë me aftësi ndryshe përmes ngritjes së kapaciteteve dhe aktiviteteve konkrete për përfshirjen sociale të tyre me anë të muzikës. 
Gjithashtu, aktivizimin e personave me aftësi ndryshe (përfshirë të verbërit, personat e spektrit autik dhe jo vetëm) me qëllim evidentimin e talenteve të këtij komuniteti dhe ndërthurjes së jetës së tyre artistike me shoqërinë shqiptare për tu ndjerë të barabartë në transmetimin e vlerave të tyre në shoqëri, duke përmbushur edhe një nga prioritetet e BE-së gjithpërfshirjen e personave me aftësi ndryshe në jetën sociale dhe kulturore.

2. Arsyet dhe rëndësia e projektit për komunitetin.
Në një shoqëri që aspiron drejt zhvillimit gjithëpërfshirës dhe barazisë sociale, projekti “Tinguj Zemre - Ne nuk jemi ndryshe” vjen si një domosdoshmëri për të adresuar një nga sfidat më të mëdha sociale: përfshirjen aktive të personave me aftësi ndryshe në jetën kulturore dhe publike të vendit.
Mungesa e hapësirave të dedikuara dhe mundësive reale për pjesëmarrje aktive të këtij komuniteti në jetën artistike ka sjellë izolim dhe mungesë vetëbesimi tek shumë individë me potencial të lartë krijues. Ky projekt synon ta thyejë këtë barrierë duke i dhënë zë dhe skenë këtyre individëve, jo si përjashtim, por si pjesë natyrale dhe e barabartë e jetës kulturore shqiptare.
Përmes ndërthurjes së artit me misionin social, “Tinguj zemre” jo vetëm që fuqizon të rinjtë me aftësi ndryshe, por gjithashtu nxit ndryshimin e perceptimeve shoqërore dhe krijon ura komunikimi dhe mirëkuptimi mes komuniteteve. 
Koncertet dhe aktivitetet muzikore përbëjnë një mjet të fuqishëm për të ndikuar emocionalisht dhe për të ndërgjegjësuar publikun, duke transformuar artin në një forcë reale për integrim dhe zhvillim social.
Rëndësia e projektit qëndron gjithashtu në përçimin e një mesazhi të qartë për shoqërinë shqiptare dhe më gjerë: se talenti, ndjeshmëria artistike dhe potenciali për të kontribuar në kulturë nuk njihen me kufizime fizike apo mendore. Duke ofruar një model konkret të përfshirjes, projekti synon të sjelle një impakt shume të vlefshëm që mund të frymëzojnë institucione të tjera kulturore, shkolla, bashki dhe organizata të shoqërisë civile të ndërmarrin nisma të ngjashme.
Në këtë mënyrë, “Tinguj Zemre” nuk është thjesht një projekt artistik - por një nismë me ndikim të thellë human, kulturor dhe edukues, që përforcon vlerat e solidaritetit, barazisë dhe bashkëjetesës sociale.
3. Objektivat
1. Të nxisë përfshirjen aktive të të rinjve me aftësi ndryshe në jetën muzikore dhe kulturore të vendit, duke i vënë ata në qendër të skenës artistike si pjesëmarrës të barabartë.
2. Të zbulojë, evidentojë dhe promovojë talentet muzikore brenda komunitetit të personave me aftësi ndryshe, duke i mundësuar një platformë të denjë për prezantim publik.
3. Të krijojë bashkëpunime artistike ndërmjet interpretuesve me aftësi ndryshe dhe artistëve të afirmuar, në funksion të shkëmbimit të eksperiencave dhe ndërtimit të urave sociale dhe profesionale.
4. Të integrojë komunitetin e personave me aftësi ndryshe përmes aktiviteteve të përbashkëta me të rinj pa kufizime, duke promovuar bashkëjetesën sociale dhe heqjen e barrierave paragjykuese.
5. Të ndikojë në ndërgjegjësimin e publikut të gjerë për potencialin artistik dhe njerëzor të këtij komuniteti, përmes veprimtarive që i japin zë, prezencë dhe dinjitet të barabartë.
6. Të përçojë vlera të solidaritetit, empatisë dhe gjithëpërfshirjes nëpërmjet një repertori të zgjedhur muzikor, që përfshin vepra nga muzika klasike shqiptare dhe ndërkombëtare.
7. Të krijojë një model të suksesshëm që mund të zhvillohet edhe në qytete të tjera, për të zgjeruar rrjetin e aktiviteteve me impakt të qëndrueshëm në komunitet.
4. Grupi/et e synuar/a dhe grupet e interesit
Grupet e synuara të projektit “Tinguj zemre – Ne nuk jemi ndryshe” përfshijnë kryesisht:
· Të rinjtë me aftësi ndryshe (duke përfshirë të verbër, persona në spektrin e autizmit dhe kategori të tjera), të cilët janë subjekt i drejtpërdrejtë i veprimtarive kulturore dhe përfitues të hapësirave për pjesëmarrje aktive në skenën artistike.
· Artistë dhe të rinj pa kufizime, të cilët do të përfshihen në veprimtari të përbashkëta muzikore me qëllim integrimin real dhe ndërveprimin mes grupeve të ndryshme shoqërore.
· Nxënës të shkollave 9-vjeçare dhe të mesme, që do të ftohen të ndjekin koncertet dhe të ndërgjegjësohen nëpërmjet artit për vlerat e përfshirjes dhe barazisë.
· Publiku i gjerë, me fokus të veçantë familjet, edukatorët, dhe profesionistët e fushës së kulturës dhe arsimit, të cilët janë faktorë kyç për krijimin e një mjedisi më gjithëpërfshirës dhe të ndjeshëm social
Grupet e interesit që lidhen me projektin përfshijnë:
· Këshilli i Qarkut Elbasan, Qendra e Artit dhe Kulturës në Bashkinë Elbasan si dhe institucionet lokale, të cilat kanë interes të drejtpërdrejtë në zhvillimin e aktiviteteve që mbështesin integrimin social, diversitetin dhe promovimin e qytetit përmes veprimtarive me karakter kulturor e social.
· Organizata të shoqërisë civile dhe qendra që merren me të drejtat e personave me aftësi ndryshe, të cilat mund të përfshihen në promovim, bashkëpunim apo ofrim mbështetjeje institucionale.
· Institucionet arsimore dhe kulturore publike dhe private, që mund të përfitojnë nga modelet e përfshirjes dhe edukimit përmes artit të promovuar nga ky projekt.
· Mediat lokale dhe rrjetet sociale, që do të shërbejnë si partnerë në përhapjen e mesazhit të projektit dhe rritjen e ndërgjegjësimit publik.

5.  Vendndodhja, kohëzgjatja e zbatimit të projektit dhe buxheti i parashikuar

Vendndodhja: Elbasan 
Kohëzgjatja e zbatimit të projektit: 1 muaj

Metodat e përdorura për të arritur qëllimet e projektit
Për realizimin me sukses të objektivave të projektit “Tinguj Zemre - Ne nuk jemi ndryshe”, do të përdoren këto metoda të kombinuara artistike, edukative dhe ndërgjegjësuese:
· Përfshirja aktive e të rinjve me aftësi ndryshe në formacione muzikore së bashku me artistë të afirmuar dhe të rinj pa kufizime, në mënyrë që të realizohen koncerte me karakter integrues dhe të promovohet barazia në skenën artistike.
· Zhvillimi i seancave përgatitore dhe provave të përbashkëta, të cilat shërbejnë si hapësira për shkëmbim përvojash, mentorim artistik dhe ndërtim marrëdhëniesh ndërmjet pjesëmarrësve të ndryshëm.
· Zgjedhja e repertorit muzikor ndërkombëtar dhe shqiptar, që përfshin vepra nga periudha të ndryshme dhe është i përshtatshëm për nivelin dhe aftësitë e pjesëmarrësve, duke garantuar cilësi artistike dhe akses të barabartë.
· Organizimi i një koncerti publik në qytetin e Elbasanit, si kulmi i projektit, me pjesëmarrjen e të gjithë aktorëve të përfshirë dhe me synim ndërgjegjësimin e komunitetit lokal për vlerën dhe potencialin artistik të personave me aftësi ndryshe.
· Përdorimi i mediave sociale dhe kanaleve të komunikimit publik për të promovuar aktivitetet, për të shpërndarë mesazhe ndërgjegjësuese dhe për të rritur ndërveprimin me publikun.
· Dokumentimi vizual dhe promovimi përmes materialeve multimediale (foto, video, intervista), të cilat do të shërbejnë për ruajtjen e memories së projektit dhe për përsëritjen apo zgjerimin e tij në të ardhmen.
· Bashkëpunimi me institucione lokale, shkolla dhe qendra sociale, për të garantuar një qasje të integruar dhe për të përfshirë sa më shumë aktorë në procesin edukativ dhe kulturor që nxit gjithëpërfshirjen

6. Përshkrimi i Projektit
Projekti “Tinguj Zemre - Ne nuk jemi ndryshe” është një  nismw e Kwshillit tw Qarkut Elbasan, i cili synon të krijojë hapësira të reja për pjesëmarrjen e të rinjve me aftësi ndryshe në jetën kulturore dhe muzikore shqiptare. Projekti do të përqendrohet në organizimin e një koncerti me karakter integrues në qytetin e Elbasanit, ku do të përfshihen artistë me dhe pa aftësi ndryshe, të cilët do të interpretojnë një repertor të larmishëm muzikor.
Veprimtaria do të shërbejë si një mjet për ndërgjegjësimin publik, fuqizimin e vetë komunitetit të personave me aftësi ndryshe si dhe nxitjen e bashkëjetesës kulturore. Projekti do të shoqërohet me promovim të vazhdueshëm në rrjete sociale dhe media, me qëllim përhapjen e mesazheve gjithëpërfshirëse dhe ndërtimin e një tradite të re për ngjarjet artistike të këtij lloji në vend.
7. Qëllimi i përgjithshëm i projektit
Qëllimi i përgjithshëm i projektit është të nxisë përfshirjen sociale dhe kulturore të të rinjve me aftësi ndryshe përmes pjesëmarrjes së tyre aktive në veprimtari muzikore dhe artistike, duke kontribuar në ndryshimin e qëndrimeve shoqërore dhe promovimin e barazisë në aksesin kulturor.

8. Objektivat specifike të projektit

· Të zbulojë dhe promovojë talente muzikore në komunitetin e të rinjve me aftësi ndryshe.
· Të zhvillojë një koncert integrues si platformë për ndërveprim dhe perfshirje artistike.
· Të krijojë ura bashkëpunimi midis artistëve me dhe pa kufizime, në një mjedis të barabartë.
· Të ndërgjegjësojë publikun për vlerat e përfshirjes dhe kontributin e këtij komuniteti në jetën kulturore.
· Të rrisë pjesëmarrjen dhe përfaqësimin e personave me aftësi ndryshe në aktivitetet publike artistike.
9. Grupet e synuara 
Grupet kryesore të synuara nga ky projekt janë:
· Të rinjtë me aftësi ndryshe, për të cilët krijohen hapësira të reja për pjesëmarrje aktive dhe vetë-shprehje artistike.
· Artistët e rinj dhe të afirmuar shqiptarë, të cilët ftohen të bashkëpunojnë në një kontekst të ri social dhe krijues.
· Nxënësit dhe të rinjtë në qytetin e Elbasanit, si publik edukues për vlerat e gjithëpërfshirjes.
· Komuniteti i gjerë i qytetit, si përfitues i drejtpërdrejtë i mesazheve dhe ndikimit kulturor të projektit.

10. Qëndrueshmëria e projektit

Qëndrueshmëria e projektit mbështetet në aftësinë e tij për të krijuar një model të përsëritshëm dhe të zgjerueshëm në qytete të tjera të Shqipërisë. Projektit i jepet jetë përtej ngjarjes së vetme koncertale përmes:
· Ndikimit afatgjatë në ndërgjegjësimin shoqëror.
· Promovimit në media dhe rrjete sociale, duke siguruar vijimësinë e mesazhit.
· Krijimit të një baze të re bashkëpunimi ndërmjet artistëve dhe institucioneve që mbështesin përfshirjen sociale.
· Potencialit për të kthyer koncertin në një traditë të përvitshme, duke i dhënë karakter të qëndrueshëm dhe te institucionalizuar.
11. Rezultatet e pritëshme
· Realizimi me sukses i një koncerti integrues në Elbasan me pjesëmarrje të artistëve me dhe pa aftësi ndryshe.
· Përfshirja aktive e të rinjve me aftësi ndryshe në procesin artistik si interpretues dhe bashkëkrijues.
· Ndërgjegjësimi i publikut përmes një ngjarjeje kulturore të nivelit të lartë me mesazhe sociale të qarta.
· Promovimi i shembujve të suksesshëm të integrimit social përmes artit.
· Krijimi i një arkive multimediale (foto/video) që dokumenton procesin dhe nxit përsëritjen e projektit në të ardhmen.

12. Aktivitetet për realizimin e projektit

Aktiviteti 1. Përcaktimi i repertorit artistik. Duete vokale si dhe këngë të përcaktuara nga stafi artistik.

Aktiviteti 2. Përcaktimi i interpretëve. 

Aktiviteti 3. Realizimi  i orkestracioneve të repertorit për formacionin e orkestrës. Ky repertor artistik kërkon orkestracione dhe përshtatje profesionale muzikore që t’i përgjigjen stileve dhe zërave (tonalitetet e interpretëve)

Aktiviteti 4. Zhvillimi i provave për realizimin e programit.

Aktiviteti 5. Promovimi i projektit. Përgatitja e materialeve promovuese të koncertit për te terhequr një audience sa më të shumtë te tilla si: spote televizive që do të transmetohet për një jave në një media kombëtare dhe në platformat elektronike, përgatitja dhe shpërndarja e banderave, fletëpalosjeve dhe posterit për promovimin e eventit, shpërndarja e rreth 200 ftesave për publikun.  

Aktiviteti 6. Produksioni artistik. Ky produksion do të jetë gati 1 ditë para koncertit ku do të bëhet edhe prova e përgjithëshme me të gjithë komponentët skenikë artistike si: audio, ndriçim skenik, skenografi, projeksion dixhital, solistë e instrumentistë.

Aktiviteti 7. Realizimi i koncertit përmbyllës.


13. Rreziqet e mundëshme dhe menaxhimi
Pavarësisht natyrës pozitive dhe integruese të projektit “Tinguj Zemre - Ne nuk jemi ndryshe”, realizimi i tij mund të përballet me disa rreziqe të mundeshme, të cilat janë marrë në konsideratë dhe janë parashikuar masa për menaxhimin e tyre:
· Mungesa e angazhimit të pjesëmarrësve me aftësi ndryshe për arsye shëndetësore, familjare apo psikologjike.
Zgjidhje: Mbështetje paraprake psikologjike dhe sociale nga organizata partnere, përfshirje graduale dhe fleksibilitet në planifikim.
· Mungesë e interesit nga publiku për koncertin ose pjesëmarrje e ulët në sallë.
Zgjidhje: Fushatë e gjerë promovuese në rrjete sociale dhe media lokale, si dhe angazhim i shkollave, institucioneve arsimore dhe organizatave të komunitetit.

14. Dukshmëria / Vizibiliteti
	
Organizimi i materialeve promovuese të eventit për rritje dhe zhvillim audience:

· Do të përgatitet një spot televiziv që do të transmetohet për një javë në një media lokale. 
· Shpërndarja në rrjetet sociale për publicitet. (facebook, instagram)
· Përgatitja dhe shpërndarja e banerave, që do të vendosen në dy vende të dukëshme të qytetit të Elbasanit në Teatrin “Skampa”  dhe  një baner tek murel e Kalasë së Elbasanit. 
· Shpërndarja e rreth 200 ftesave për spektatorët. 


Preventivi
	Nr
	Emërtimi
	Njësia
	Sasia

	 
	Promocioni për përgatitje
	 
	 

	1
	Baner ballor (me përmasa 3m x 2m)
	m2
	6

	2
	Baner Roll up me mekanizëm (2m x 1m)
	m2
	2

	3
	Ftesa me ngjyra (17 cm x 12 cm)
	Copë
	200

	4
	Pyetsorë para dhe mbas koncertit për artistët dhe prindër 
	Copë
	30

	5
	Postera adezivë format A3 (60 cm x 40 cm)
	Copë
	10

	6
	Fletëpalosje me programin e aktivitetit (format A5)
	Copë
	100

	7
	Format për rrjetet sociale facebook, instagram, tik-tok dhe fotograf
	Shërbim
	1

	
	TOTAL  1
	
	

	
	Pagesa e grupit realizues
	
	

	1
	Menaxher i aktivitetit 
	Person
	1

	2
	Koordinator i artistëve
	Person
	1

	
	TOTAL  2
	
	

	
	Pagesa për artistët
	
	

	1
	Artistë Solistë
	Person
	2

	2
	Artistë të tjerë
	Person
	12

	3
	Pianist / koncertmaestër
	Person
	1

	
	TOTAL  3
	
	

	
	Shpenzime Teknike 
	
	

	1
	Teknik audio 
	Person
	1

	2
	Teknik ndriçimi
	Person
	1

	3
	Instrument me qera
	Shërbim
	1

	 
	TOTAL  4
	
	

	 
	TOTAL PROJEKTI

1. Promocioni për përgatitje:
 
Baner ballor. Printim baneri me përmasa 3m x 2m (6m2). Baner ballor me telajo, për të qëndruar të varur. Të jenë të printuar me 600 gr blackout, me bojëra ekologjike. Printimi i banerit do të bëhet sipas modelit të dhënë nga organizatorët e aktivitetit. 
Baner Roll up me mekanizëm. Printim baneri me përmasa 2m x 1m, me ngjyra nga njëra anë dhe me mekanizëm metalik në të cilin do të montohet baneri. Në baner do të vendoset shkrimi, fotot si dhe logot e bashkëorganizatorëve të aktivitetit.  
Ftesa me ngjyra. Ftesat do të përgatiten nga IT sipas programit të përcaktuar nga organizatorët, ku do të përmbajnë logon e aktivitetit dhe atë të partnerëve në projekt. Gjithsej 200 ftesa, me ngjyra, me përmasa 17 cm x 12 cm.
Pyetsorë para dhe mbas koncertit për artistët dhe prindër. Pyetsorët do të jenë në format A4, 30 kopje, letër e zakonshme për shkrim 80-100 gr/m2, që të jetë e lehtë për t’u plotësuar. Përmbajtja e pyetsorit do të ketë logon e aktivitetit dhe atë të partnerëve/donatorëve në projekt, pyetje të strukturuara për vlerësimin e aktivitetit, sygjerime nga pjesëmarrësit si dhe të kenë hapësirë për shënime dhe komente.
Postera adezivë format A3. Postera ballore për të qëndruar të varur. 10 copë, format A3 me përmasa 60 cm x 40 cm. Të jenë të printuar me leter adeziv. Këto do të përdoren për promovimin e aktivitetit.
Fletëpalosje me programin e aktivitetit. Do të përgatiten nga IT sipas programit të përcaktuar nga organizatorët, ku do të përmbajnë logon e aktivitetit dhe atë të partnerëve në projekt. Gjithsej 100 fletëpalosje, me ngjyra, me dy palosje, ku në brendësi të fletëpalosjes do të shkruhet programi i zhvillimit të aktivitetit. 
Format për rrjetet sociale facebook, instagram, tik-tok dhe fotograf. Do të përgatiten nga IT sipas programit të përcaktuar nga organizatorët, ku do të përmbajnë logon e aktivitetit dhe atë të partnerëve në projekt. Realizimi i publicitetit në formatin e rrjeteve sociale.

2. Grupi realizues i aktivitetit:

Menaxher i aktivitetit 
Menaxheri i aktivitetit do të punojë 20 ditë pune. Do te jete personi përgjegjës për mbarëvajtjen dhe zbatimin e projektit. Ndjek zbatimin e projektit në përputhje me termat e referencave dhe specifikimeve teknike të përcaktuara në ketë projekt. Për të mundësuar organizimin, monitorimin dhe zbatimin me sukses të projektit, menaxheri i aktivitetit duhet të përmbushë kriteret e mëposhtme:
· Të ketë eksperienca të mëparshme në aktivitete të tilla të ngjashme.
· Të punojë për menaxhimin e projektit në realizimin e provave si dhe të realizojë teknikisht dhe të drejtoje të gjithë komponentët e kërkuar në projekt për të arritur performanca sa më cilësore në funksion të referencave të kërkuara në projekt.
· Të përkujdeset dhe të drejtojë të gjithë procesin duke bashkërenduar punën me koordinatorin e projektit dhe anëtarët e tjerë të grupit të punës.

Koordinatori i artistëve 
Koordinatori i artistëve do të punojë 20 ditë pune. Koordinatori i projektit do të ketë si funksion koordinimin e punës midis të gjithë artistëve, solistë dhe të tjerë, që do të performojnë në aktivitet. Bashkërendon punën për proceset që do të kryhen, elementet skenikë, teknikën për mbarëvajtjen e aktivitetit. Për të realizuar këto funksione, koordinatori i projektit duhet të përmbushë kriteret e mëposhtme:
· Të ketë eksperienca të mëparshme në aktivitete të tilla të ngjashme.
· Të asistojë punën midis të gjithë aktorëve kryesorë të zhvillimit të eventit. 
· Mban lidhjet për proceset që do të kryhen midis personave përgjegjës për realizimin e këtyre proceseve.
· Të koordinojë punën me menaxherin e projektit, koncertmaesterin, moderatorin dhe të tjerë.
· Të jetë në orarin e përcaktuar në provat e shfaqjes sipas grafikut të përcaktuar nga bashkë organizatorët.

3. Artistët
Artistët Solistë. Artistët solistë do të jenë 2 (dy). Do të jenë interpretues të cilët do të kenë rol të veçantë artistik në program. Për të realizuar këte detyrë Artistët Solistë duhet të përmbushin kriteret e mëposhtme:
· Të kenë përgatitje profesionale dhe eksperiencë të mëparshme në interpretimin e roleve solistike.
· Të jenë të pranishëm në të gjitha provat e përcaktuara dhe të bashkëpunojnë ngushtë me pianistin / koncertmaestrin dhe koordinatorin e artistëve.
· Të interpretojnë pjesët e tyre me nivel të lartë artistik, duke respektuar programin dhe kohën e përcaktuar nga organizatorët.
· Të marrin pjesë në materialet promocionale (foto, video, intervista) në përputhje me kërkesat e projektit.

Artistë të tjerë. Artistë të tjerë do të jenë 12. Ky grup përben interpretuesit e tjerë të përfshirë në program, që plotësojnë skenën dhe krijojnë tablonë e plotë artistike të koncertit. Për të realizuar këtë detyrë Artistët e tjerë duhet të përmbushin kriteret e mëposhtme:
· Të bëhet përgatitja e mjaftueshme profesionale për të realizuar programin e përcaktuar.
· Të marrin pjesë në provat e përcaktuara dhe të respektojnë grafikun e punës.
· Të bashkërendojnë punën me solistët dhe pianistin /koncertmaestrin për të siguruar ekuilibër artistik dhe harmoni gjatë performancës.
· Të marrin pjesë në regjistrimet, xhirimet dhe dokumentimin e aktivitetit, kur kërkohet nga organizatorët.
Pianist / koncertmaestër 

Do të punojë 20 ditë pune, i cili do të ketë si funksion harmonizimin dhe unifikimin artistik të të gjithë komponentëve artistikë (moderator, artistë, ndriçim, audio dhe elementët e tjerë skenikë). Për të realizuar këtë funksion, pianisti/koncertmaestër i aktivitetit duhet të përmbushë kriteret e mëposhtme:

· Të jetë personalitet i fushës së artit skenik.
· Të ketë ekeperienca të mërparshme në aktivitete të tilla të ngjashme.
· Të përzgjedhë në bashkëpunim me menaxherin artistët dhe të harmonizojë, unifikojë të gjithë komponentët artistikë të shfaqjes.


4. Shpenzime teknike
Teknik audio - Do të punojë 2 ditë pune
Teknik ndriçimi - Do të punojë 2 ditë pune
Tekniku i ndriçimi dhe tekniku i audios duhet të jenë profesionistë të fushës së ndricimit dhe audios dhe të punojnë për zhvillimin e aktivitetit në përputhje me specifikat e përcaktuara në projekt.
Instrument me qera - Instrumenti Piano do të merret me qera për 2 (dy) ditët e zhvillimit të aktivitetit dhe duhet të përmbushë këto kushte:
· Instrumenti Piano duhet të jetë në gjendje të shkëlqyer pune.
· Të jetë i akorduar nga një akordues profesionist para provave dhe para aktivitetit.
· Transporti dhe vendosja në skenë të realizohet nga personel i specializuar, duke respektuar standartet e sigurisë.
Afati I zbatimit te projektit: Kohëzgjatja e zbatimit të projektit: 1 muaj

Operatori ekonomik   fitues duhet te kete dokumentacionin e nevojshem si me poshte vijon:
KRITERET E PËRZGJEDHJES/KUALIFIKIMIT  jane si me poshte vijon :
1 Kriteret e pergjithshme te kualifikimit  
Ofertuesi duhet te deklaroje se:
a) është i regjistruar në regjistrin tregtar sipas legjislacionit të vendit ku ushtron aktivitetin, ose sipas legjislacionit tё posaçёm nё rastin e një organizate jofitimprurëse, ka në fushën e veprimtarisë objektin e prokurimit, dhe ka statusin aktiv;
b) nuk është në proces falimentimi (status aktiv);
c) nuk është dënuar për ndonjë vepër penale, në përputhje me nenin 76/1 të LPP-së;
ç) personi (personat) që veprojnë si anëtar i organit administrativ, drejtori ose mbikëqyrësi, aksioneri ose ortaku, oseqë ka fuqi përfaqësuese, vendimmarrëse ose kontrolluese brenda Operatorit Ekonomik, nuk është i dënuar ose nuk ka qenë i dënuar nga një vendimi i gjykatës i formës së prerë për çdo vepër penale, të përcaktuar në nenin 76/1 të LPP-së;
d) nuk është shpallur fajtor për shkelje të rëndë profesionale, për sa kohë që nuk është parashkruar, sipas legjislacionit në fuqi;
dh) nuk ka pagesa pashlyera të taksave dhe kontributeve të sigurimeve shoqërore, ose ndodhet në një prej kushteve të parashikuara në nenin 76/2 të LPP-së;
e) ka paguar energjinë elektrike dhe plotëson kërkesat që burojnë  nga legjislacioni në fuqi. Ky informacion kërkohet për Operatorët Ekonomikë, të cilët operojnë në territorin e Republikës së Shqipërisë.
f) nuk është në kushtet e konfliktit të interesit, sipas legjislacionit në fuqi;
g) ushtron veprimtarinë në përputhje me legjislacionin përkatës mjedisor, social dhe të punës;
gj) ka paraqitur një Ofertë të Pavarur, sipas kërkesave të legjislacionit në fuqi;
h) kryen aktivitetin në përputhje me kërkesat e legjislacionit në fuqi.
i) nuk ka në cilësinë e anëtarit të organit të administrimit, drejtues ose mbikëqyrës i atij, aksionar ose ortak, ose me kompetenca përfaqësuese, vendimmarrjeje ose kontrolluese brenda tij persona të cilët janë/kanë qenë në këtë cilësi në një operator ekonomik të përjashtuar nga e drejta për të fituar kontrata publike, me vendim të Agjencisë së Prokurimit Publik, gjatë kohës që ky vendim është në fuqi;
 j) ka regjistruar pronarët përfitues në regjistrin e pronarëve përfitues, sipas parashikimeve të legjislacionit në fuqi.
k) zbaton detyrimet që rrjedhin nga legjislacioni në fuqi për pagat bazë referuese për kategori profesioni për punonjësit e pajtuar në punë. Ky informacion kërkohet për Operatorët Ekonomikë, i regjistruar në regjistrin tregtar shqiptar.
Këto kritere duhet të përmbushen me paraqitjen e Formularit Përmbledhës të Vetëdeklarimit të operatorit ekonomikt në ditën e hapjes së Ofertës, 
Në rast bashkimi të operatorëve ekonomikë, secili anëtar i grupit duhet të paraqesë Vetëdeklarimin e lartpërmendur.	
Në rast se operatori ekonomik ofertues do të mbështetet në kapacitetet e subjekteve të tjera, Vetdeklarimi i lartpërmendur duhet të paraqitet edhe nga subjekti mbështetës. 	
Kriteret e Përgjithshme të Pranimit nuk duhet të ndryshohen nga Autoritetet Kontraktore.
Në çdo rast, Autoriteti Kontraktor ka të drejtë të kryejë verifikimet e nevojshme për vërtetësinë e informacionit të deklaruar nga Operatori Ekonomik, për sa më sipër.
Nëse oferta paraqitet nga një bashkim Operatorësh Ekonomikë, do të paraqitet :
· Marrëveshje bashkëpunimi ndërmjet Operatorëve Ekonomikë, ku caktohet përfaqësuesi, përqindja e pjesëmarrjes në bashkm, dhe elementët që merr përsipër të realizojë secili prej anëtarëve të bashkimit.  
· Nëse, një operator ekonomik dëshiron të mbështetet në kapacitetet e subjekteve të tjera, ai i vërteton autoritetit  kontraktor se do të ketë në dispozicion burimet e nevojshme, duke dorëzuar një angazhim me shkrim të këtyre subjekteve për këtë qëllim.
 Kriteret e vecanta te kualifikimit 
[bookmark: _Hlk187404476]Kapacitetin profesional të operatorëve ekonomikë:   
2. Ekstraktin e Rregjistrit Tregtar për të dhënat e subjektit,/ nё rastin e një organizate jofitimprurëse te paraqese:  Vendimin e Gjykates per regjistrimin si person juridik, Akt themelimi, Certifikate regjistrimi,/   në të cilin duhet të ketë të përfshirë objektin e prokurimit, në fushën e veprimtarisë së tij.
3. Certifikata e regjistrimit ne Organin tatimor NIPT-i
[bookmark: _Hlk187403578]4.Operatori ekonomik duhet të paraqesë dëshmi per realizimin me sukses të një ose disa kontratave për shërbimet e mëparshme, të ngjashme, ku. vlera totale e kërkuar duhet të jetë
në një vlerë jo më të madhe se 20% të vlerës së përllogaritur të kontratës, që
prokurohet dhe që është realizuar gjatë tri viteve të fundit, nga data e shpalljes së njoftimit të kontratës..
a)Kur shërbimet e ngjashme janë realizuar me ente publike Operatori ekonomik duhet të paraqesë:Kontratën e nënshkruar me institucionin, dhe vërtetimin e lëshuar nga Institucioni shtetëror për realizimin e plote dhe te suksesshëm të kesaj kontrate, ku të shënohen vlera, afati i përfundimit të kontratës,dhe faturave tatimore të shitjes të plotësuara sipas kërkesave të legjislacionit ne fuqi, dhe të deklaruara në organet tatimore  ku shënohen datat, shumat dhe
shërbimet e   realizuara, foto te aktivitetit te realizuar   
b.Kur shërbimet e ngjashme janë realizuar me sektorin privat, Operatori ekonomik duhet të paraqesë fatura tatimore të shitjes, të plotësuara sipas kërkesave të
legjislacionit në fuqi, dhe të deklaruara në organet tatimore, ku shënohen datat,
shumat dhe shërbimet e realizuara si dhe foto te aktivitetit te realizuar  
[bookmark: _Hlk187403602]5. Për të vërtetuar që ka kapacitete njerëzore profesionale të mjaftueshme për realizimin në kohë operatori ekonomik duhet të paraqese 
-CV portofol e operatorit ekonomik 
-Deklaratë disponueshmërie e stafit te angazhuar për
kryerjen e shërbimeve qe ka marrë përsipër të realizojë, Lista e personelit kryesor të nevojshëm për të zbatuar projektin kulturor si dhe CV-të e tyre.  
6. Formularin e ofertes si dhe lista e cmimeve. 
7.Deklarata per permbushjen e Termat e Referencës për Shërbimin,
8.Deklarata per permbushjen e Afatin i ekzekutimit. 
9.Vërtetimin që konfirmon shlyerjen e të gjitha detyrimeve të maturuara të energjisë elektrike të kontratave të energjisë që ka operatori ekonomik që është i regjistruar në Shqipëri leshuar nga organet kompetente 
10.Kopje të Certifikatës Elektronike të Fiskalizimit, për tatimpaguesit që përdorin Platformën Qëndrore të Faturave dhe kopje të vlefshme të kontratës së lidhur me Kompaninë e Çertifikuar për zgjidhjen softuerike në përdorim, për tatimpaguesit që lëshojnë fatura përmes zgjidhjes softuerike

ShËnim. Të gjitha dokumentet duhet të jenë origjinale ose kopje të noterizuara. Rastet e mosparaqitjes së një dokumenti, ose dokumente me të dhena të rreme ose të pasakta, konsiderohen kushte për skualifikim.
                                      



                                                            K R Y E T A R 

                                                                       Ermira URUPI


[bookmark: _Hlk211818666]


1.                Adresa: Lagjia "Brig.17 Sulmuese", Rruga "Q.Stafa",  Tel: 054 252696, www.qarkuelbasan.gov.al, infoqarkuelbasan@gmail.com       

